
GOUVÈNÈ CUOMO ANONSE “THE AMAZING SPIDER-MAN 2” KI DWE PI GWO LANSMAN PWODIKSYON 

SINEMA NAN NEW YORK 

Yo Estime Pwodiksyon an Pral Bay 3.500 Djòb ak Distribisyon Wòl pou 11.000 Aktè Anplis toupatou 

nan Eta a 

 

Pi gwo Apwòch Sèn ki Pa t janm Genyen nan New York; Y ap Filme Sèn yo na Pati Nò ak Pati Sid Eta a 

 

Jodi a, Gouvènè Andrew M. Cuomo te anonse “The Amazing Spider-Man 2” pral pi gwo pwodiksyon 

sinema yo pral filme nan New York, epi yo prevwa film sa a pral bay 3.500 djòb ak distribisyon wòl pou 

11.000 aktè siplemantè. Pwodiksyon an pral gen pi gwo apwòch sèn ki pa t janm nan New York anvan 

avèk anpil seri y ap konstwi nan twa (3) enfrastrikti nan Long Island ak Brooklyn. Y ap filme sèn yo nan 

pati nò ak pati sid peyi a.  

 

Gouvènè Cuomo di konsa, “Pa gen pi bon kote pou filme pwochen avanti Peter Parker pase isit la nan 

Eta New York. New York gen resous, talan ak kote pou ede fè ‘The Amazing Spider-Man 2’ yon film k ap 

gen anpil siksè. Pwodiksyon sa a pral ede kreye nouvo djòb tou ak aktivite ekonomik nan pati nò ak pati 

sid eta a ki se yon gwo nouvèl pou kominote lokal noun yo ak fanatik franchiz la.”  

 

Gary Martin, Prezidan, Production Administration, Columbia TriStar Motion Picture Group, di konsa, 

“Depi nan Rochester jiska Manhattan, sa a se premye film yon pwodiksyon Spider-Man konplè ap filme 

nan Eta New York. Nou kontan anpil avèk atis ki gen anpil ladrès,  ekip ak enfrastrikti ki egziste toupatou 

nan rejyon an ak tout biznis lokal ki gen travay k ap ede fè pwojè sa a posib. Lè nou prepare film sa a nan 

New York, nou kapab sipòte bezwen pwodiksyon nou, epitou nou kapab reyalize anpil avantaj ak 

efikasite kòm yon rezilta pwogram prim ankourajman taks sou sinema. Òdinè ak senp, sa a se yon gayan-

gayan pou eta a ak pwodiksyon nou.” 

 

Pwodiksyon “The Amazing Spider-Man 2” pral bezwen 3.500 nouvo anplwaye, yon tyè ladan ap sòti nan 

Long Island, ak 11.000 anplwaye siplemantè, yon tyè ladan ap sòti nan Long Island. Nan pati nò a, 

pwodiksyon an pral anboche apeprè 250 manm ekip ak san anplwaye siplemantè.  

Pwodiksyon an tèlman gran sa fè l ap itilize espas nan de (2) enstalasyon sèn apa nan Long Island, 

Grumman Studios ak Gold Coast Studios, ak Marcy Armory tou nan Brooklyn. Pwodiksyon an pral filme 

pandan 150 jou, ansanm ak 50 jou nan Bethpage epi 10 a 15 jou nan Rochester. Vandredi sa a, 

pwodiksyon an pral chèche kote nan Rochester pou sèn, youn ap gen ladan yon pouswit nan vwati.  

 

Filmaj “The Amazing Spider-Man 2” nan New York pral kreye anpil milyon dola nan aktivite ekonomik 

nan eta a. Pa egzanp, pwodiksyon an ap mande 3.000 nwit nan chanm otèl nan Rochester ak 3.000 nwit 

nan chanm otèl nan Bethpage ak Plainview nan Long Island. Answit, pwodiksyon ap itilize plizyè biznis ki 

baze nan Long Island pou achte manje ak ekipman, tankou depans pou apeprè $279.000 dola pou 

lokasyon kontenè nan Mobile on Demand Storage of NY, Inc. nan East Patchogue, $130.000 dola nan 

lokasyon machin pou leve chay nan Pride Equipment Corporation ki nan Islip, $32.000 dola pou bwason 

nan U.S. Coffee ki nan Hicksville, $19.000 dola pou pyès vwati nan Quick Auto Parts nan Hicksville, ak 

$16.000 dola pou manje nan Bagelboss ki nan Hicksville.  

 

Anpil pwodiksyon sinema, tankou “The Amazing Spider-Man 2,” te jwenn avantaj nan pwogram kredi 

taks film Eta New York kòm yon gwo prim lè yo chwazi New York kòm kote pou film nan. Depi pwogram 

kredi sou taks pou film te kòmanse nan ane 2004, li te jwen apeprè $12.1 milya dola nan depans dirèk 

epi li te yon gwo kreyatè djòb pou New York.  

 

Nan ane 2012 sèlman, yo estime 134 ki pwojè te aplike pou pwogram te resevwa $2.2 milya dola nan 

depans nan New York. Kounye a, yo rele Eta a “Hollywood East.”  

 

Depi Gouvènè Cuomo te pran fonksyon, pwogram nan te resevwa 134 aplikasyon chak ane, prèske de 

fwa mwayèn 72 pa ane sou dire pwogram nan anvan janvye 2011. Nan bidjè ane sa a, Gouvènè Cuomo 

pwopoze yon pwolongasyon 5 ane nan pwogram nan ak lòt chanjman pou ogmante transparans ak 

responsablite. 

